
9:00etatik 14:30era izango dira, Memoriaren Plazan    

Arabako produktuen uztartze-dastaketa eskainiko ditu Vital Fundazioaren Gabonetako Merkatuak     

• Sei hitzordu izango dira, ahozko kontalari batek girotuak. Bertan, gazta eta marmelada, oliba olioa eta hestebeteak, txokolatea eta bermuta, gazta eta ardoa eta garagardoa eta gildak dastatzeko aukera izango da  

Vitoria-Gasteiz, 2023ko abenduak 12.- Gabon-gauaren aurreko ostegunean egiten den Vital Fundazioaren Gabonetako Azoka tradizionalak Arabako produktuen uztartze-dastaketa estreinatu zuen iazko edizioan, ahozko kontalari batek animatuta. Lortutako arrakastaren ondoren, aurten handitu egin da eskaintza, lau proposamen izatetik sei izatera igaro da eta bikote berriak sartu dira. 

Uztartze-dastaketak 9:00etatik 14:30era izango dira, Memoriaren Plazan jarritako karpa batean, Vital Fundazioaren Gabonetako Azoka egiten den Espainia plazatik metro gutxira. Arabako Errioxako ardoak probatzeko aukera izango da, baita bermuta, gaztak, txokolateak, marmeladak, oliba-olioa, hestebeteak, garagardoa eta gildak dastatzeko ere, den-denak gure lurraldean ekoiztuak. 

Uztartze-dastaketa bakoitzak 25 plaza ditu, eta aldez aurretik eman behar da izena Vital Fundazioaren webgunean (www.fundacionvital.eus), euro 2 ordaindu ondoren. Kopuru hori oso-osorik bideratuko da Elikagaien Arabako Bankura. Plaza bat erreserbatzeko epea gaur hasiko da plazak agortu arte.

Hauek dira antolatutako uztartze-dastaketak: gazta eta marmelada (9:00etan), oliba-olioa eta hestebeteak (10:00etan), txokolatea eta bermuta (11:00etan), gazta eta ardoa (12:00etan eta 13:00etan) eta garagardoa eta gildak (14:00etan).

“Vital Fundaziotik, Gabonetako ohiko hitzorduari gure ustez jendeak gustuko izango dituen osagaiak gehitzen jarraitzen dugu, eta horri esker, pixkanaka ezagutzera emango ditugun beste berrikuntza batzuekin batera, Vital Fundazioaren Gabonetako Merkatua, giroaz, musikaz eta kalitatezko eta hurbileko produktuaz gozatu ahal izateko jai giroko eguna izango da” nabarmendu dute erakunde antolatzailetik.  

